
GOGOLDHIG 
 
Dawladaha xubinta ka ah Ururka Midowga Afrika, dalalka qaybta ka ah xeerka 
lagu aasasay   Midowga Afrika: 
 
Iyadoo maanka lagu hayo baaqii Sirte ee lagu ansixiyay kalfadhiigi afaraad ee aan 
caadiga ahayn oo ay yeesheen madaxdii dalalka iyo xukuumadaha ee lagu qabtay Sirte 
ee Liibiya 9.9.1999 ee lagu aasaasaayay Midowga Afrika laguna baaqay in si deg deg ah 
lagu dhiso Hay’adaha lagu tilmaamay heshiiskii lagu dhisay Ururka Dhaqaalaha Afrika 
ee lagu saxiixay Abuuja, Nigeria, 3dii Juun 1991 iyo alguna aasaaso Midowga 
Baarlamaanada Afrika ee sannadda 2000;  
 
Iyadoo si gaar ah loo tixraacayo kulankii 36aad ee Caadiga ahaa ee isugu yimaadeen 
Madaxda Dalalka iyo Xukuumadaha Afrika kana dhacay Lome, Togo inta u dhexaysa 
10kii ilaa 12kii Julaay 2000 laguna ansixiyay Sharciga lagu aasaasayay Midowg Afrika, 
kaasoo si cad u muujinaayay aragti guud ee Afrika midaysan oo xoog leh; 
 
Iyadoo la tixgelinaayo mabaadii’da iyo ujeedooyinka lagu xusay Axdiga Ururka 
Midowga Afrika; 
 
Iyadoo tixgelin dheeraad ah la siinayao Qodobka 5aad iyo 17aad ee ee Heshiiska 
lagu dhisayo Midowga Afrika laguna aasaasaay Midowga Baarlamaanada Afrika kaasoo 
noqonaya qayb ka mid ah Midowga Afrika koobnaantiisa, hawlahiisa, awoodiisa iyo 
qaab-dhismeedkiisa oo lagu qeexi doono Habmaamus (Protocol) 
 
Iyadoo la sii tixraacayo aasaasidda Midowga Baarlamaanada Afrika waxay ku timid 
aragtida ah in la helo madal guud ee isugu yimaadaan shacabka dalalka Afrika, qurba-
joogta iyo ururada bulshada si ay ugu lug yeeshaan doodaha iyo go’aan qaadashada 
arrimaha la xiriira dhibaatooyinka iyo caqabadaha soo wajaho qaaradda; 
 
IYADOO LA GAROWSADAY baahidda deg dega ah ee loo qabo in la sii wado 
xoojinta rabintaanka himillada shucuubta Africa si loo gaaro midno ballaaran, wadajir 
iyo isdhexgal bulsho oo idil oo aanay kala qoqobin kala duwanaashaha caadooyinka, 
afkaarta, isirka, diinta iyo dalalka; 
 
Iyadoo dib loo garwaaqsaday ajendahii hawlgalka ee Qaahira kaasoo lagu ansixiyay 
kulankii soddon iyo kowaad ee caadiga ahaa ee Golaha ee lagu qabtay Addis Ababa, 
Itoobiya inta u dhexeysay 26ka ilaa iyo 28ka Juun 1995 (AHG / Res. 236 (XXXI), 
kaasoo lagu taliyay in la dedegiyo qaab-dhismeedka hayadaha si loo gaaaro is-dhexgel 
dhaqaale ee heer gobol; 

Iyadoo la garwaaqsaday baaqii ku saabsanaa Xaaladda Siyaasadda iyo Dhaqan-
Dhaqaale ee dalalka Afrika iyo Isbedelada Aasaasiga ah ee ka dhacaayo Dunida, kaasoo 
lagu ansixiyay kulankii Lix-iyo Labaatanaad ee Caadiga ahaa ee ka dhacay Addis Ababa, 
Itoobiya, 11kii Juulaay 1990kii.  
 
Iyadoo la tixgeliyay Baaqii Algeris (AHG / Decl. 1 (XXXV) ee 14kii luulyo 1999 
kaasoo Golaha markale ku adkeystay in uu daacad ka yahay Ururka Dhaqaalaha Afrika; 
 
Wuxuu go’aansaday in la hormariyo mabaadi’ida dimuqaraadiyada iyo ka-qaybgalka 
dadweynaha, in la xoojiyo hayadaha dimuqaraadiga ah iyo in la helo dhaqan lagu 
xaqiijinaayo dawlad wanaag; 
 
Wuxuu kaloo go’aansaday in la hormariyo lana ilaaliyo Xuquuqda Aadanaha iyo 
shucuubta si waafaqsan Axdiga Afrika ee Xuquuqda Aadanaha iyo xeerarka kale oo lagu 
ilaalinaya xuquuqda aadanaha.  
 
Iyadoo la garowsaday go’aanka Goluhu uu gaaray kulankiisa 12aaad ee caadiga 
ahaa ee ka dhacay Addis Ababa, Itoobiya bishii Febaraayo 2009 [Assembly/AU/Dec 
223 (XII)] uu codsanayo Guddiga inuu bilaabo dib u eegista Habmaamuuska isaga oo 
kala tashanaya Guddiyada Matalaada Joogtada ah  iyadoo la tixgelinayo aragtiyada 
Midowga Baarlamaanka Afrika. 
 
Iyagoo tixraacay Qodobka 25aad ee Habmaamuska (Protocol) Heshiiska lagu 
dhisayay Ururka Dhaqaalaha Afrika oo la xiriira Midowga Baarlamaanada Afrika kaasoo 
lagu sameeyay dib-u-eegid hawlgalka iyo hufnaanta Habmaamuska iyo nidaamka 
matalaadda Midowga Baarlamaanada Afrika shan sano kadib, iyo shirar dheeraad ah ee 
xubnaha toban (10) sano dhexdooda ama muddo gaaban gudahooda ay hadba 
go’aansadaan Midowga Baarlamaanada Afrika. 
 
Waxay si adag ugu qancsan yihiin in aasaasidda Midowga Baarlamaanka Afrika u si 
wax ku-ool ah u xaqiijinaayo ka qaybgal buuxa ee shacabka Afrika horumarka 
dhaqaalaha iyo is-dhexgalka qaaradda. 
 
WUXUU ISKU RAACAY SIDA SOO SOCOTA: 

Qodobka 1aad: 
Fasiraad 

 
Habmaamuuskan (Protocolkan), ereyaddan soo socda waxay leeyihiin macnaha ku hor 
qoran: 
 
“MA”  waa Midowga Afrika; 
 
“Qurba joogta (Diaspora)” waa dadka asalkooda yahay Afrikaan ee ku nool qaaradda 
dibadiisa iyagoo loo eegin muwaadinnimo ama jinsyada kuwaasoo jecel in ay ka 
qaybqaataan horumarka qaaradda  iyo dhisidda Midowga Afrika; 
 
“Kulanka” waa kulanka Madaxweynayaasha dawladaha iyo Madaxa Xukuumadda ee 
Midowga Afrika; 
 
“Bureau” waa Xafiiska Madaxda saree ee Midowga Baarlamaannada Afrika sida ku 
xusan Qodobka 12 (5) ee Habmaamuuska; 
 
“Guddomiyaha Guddiga” waa Guddomiyaha Guddiga Midowga Afrika; 
 
“Xoghaynta Guud” waa Xoghaynta Guud ee Ururka; 
 
“Guddi” waa Guddiga Afrika; 
 
“Ururka” waa Ururka Dhaqaalaha Afrika; 
 
“Golaha” waa Golaha Fulinta ee Wasiirada Midowga Afrika ; 
 
“Maxkamadda” waa Maxkamadda Caddaaladda ee Xuquuqda Aadanaha ee Midowga 
Afrika; 
 
“Ku-Xigeenka Xoghayaha Guud” waa Ku-xigeynka Xoghayaha Guud ee Midowga 
Baarlamaannada Afirka 
 
“Fadhiga ugu horeeya” waa fadhiga ugu horeeya ee Midowgga Barlamaannada 
Afrika; 
 
“Xubinta Midowga Baarlamaannada Afrika ama Midowga Baarlamaannda 
Afrika ama Xubin” waa wakiilaka la soo doortay ama loo soo magacaabay si waafaqsan 
Qodobka 5aad ee habmaamuskan (Protocoolkan); 
 
“Dawladda xubin ka ah” waxaa loola jeedaa Dawladaha xubinta ka ah Ururka; 

“UMA” waa Ururka Midowga Afrika; 
 
“Hay’adda Go’aan Gaasrista” waa hay’adda ay leeyihiin dawladaha xubinta ka ah 
kuwaasoo qabanaaya hawlaha sharci-dejinta;  
 
“Baarlamaan” waa Midowga Baarlamaanka Afrika; 
 
“Kalfadhiga Guud” waa fadhiga loo wada dhan yahay ee Baarlamaanka; 
 
“Madaxweyne” Hadii si kale oo gaar ah loo qeexin, waa xubinta ka tirsan Midowga 
Baarlamaanka Afrika oo loo doortay in ay shirguddomiyo/shirguddomiso si waafaqsan 
Qodobka 13 ee Habmaamuskani. 
 
“Habmaamus (Protocol)” waa Habmaamuska Sharciga Dastuurka Midowga Afrika 
ee la xiriira Midowga Baarlamaanada Afrika; 
 
“Gobolada Afrika” wuxuu yelanayaa macnaha ay siiyaan go’aanada ka soo baxo 
golayasha ay khuseyso; 
 
“Heshiis” waa heshiiska lagu dhisaayo Ururka Dhaqaalaha Afrika. 
 
 

Qodobka 2aad: 
Midowga-Baarlamaanada Afrika 

 
1. Midowga Barlamaanada Afrika waxaa lagu dhisay Habmaamuska Xeerkii lagu 

aasaasay Ururka Dhaqaalaha Afrika oo la xiriiray dhisidii Midowga Baarlamaanada 
Afrika ayaa halakn lagu sii joogteeey jiritaankiisa, wuxuuna leeyahay hawlaha iyo 
awoodaha lagu siiyay Habmaamuskaani. 
 

2. Hayadda Midowga Baarlamaanada Afrika wuxuu yeelanayaa kalfadhi guud, Xafiis 
Sare, Xoghaye, guddiyo iyo kooxo goboleed. 

 
3. Midowga Baarlamaanada Afrika wuxuu matalaa dhammaan shucuubta Afrika iyo 

danaha qurba joogta (Diaspora) Afrika. 
 

Qodobka 3aad:  
Ujeedooyinka Midowga Baarlamanada Afrika 

 
Ujeedooyinka Midowga Baarlamanada Afrika waa in:  
 
a) Siiyo cod dadka Afrikaanka ah iyo qurba joogta; 

b) Si wax ku ool ah u fududeeyo hirgelinta siyaasadaha iyo ujeedoonyinka Midowga 
Afrika; 

c) La hormariyo maabaadi’da xuquuqada aadanaha iyo dimuqaraadiya Afrika; 
d) La dhiirigeliyo dawlad wanaag, dhowrista sareynta sharciga, daah-furnaan iyo isla 

xisaabtan dawladaha xubinta ka ah dhexdooda; 
e) La baro shacabka Afrika iyo qurba joogta ujeedooyinka iyo siyaasadaha lagu 

midaynaayo qaaradda Afrika iyadoo loo maraayo hannaanka Midowga Afrika; 
f) La hormariy nabadda, amniga iyo degenaashaha; 
g) Ka qaab qaataa horumarka shacabka Afrika si sare loogu qaado isku-kalsoonida iyo 

dib u soo nooleynta dhaqaalaha; 
h) Fudedeeyo iskaashiga iyo horumarka Afrika; 
i) Xoojiyo midnimadda qaaradda Afrika iyo in uu dhiso dareen aayo midaysan 

shacabka Afrika guud ahaan; 
j) Fudedeeyo iskaashiga u dhexeeya Ururada Dhaqaalaha ee Gobolka iyo kulamada 

Baarlamaanda. 
k) La dhiirigeliyo Baarlamaanada Wadamada iyo Barlamaanada Goboleedyada si ay u 

ansixiyaan lana mideeyo heshiisyada ay ansixisay Midowga Afrika laguna daro 
nidaamka sharciga. 

l) Iskaashi lala yeesho Baarlamaanada dalalka iyo Gobolada iyo hayadaha kale ee 
gudaha Afrika iyo dibadda iyo sidoo kale ururada bulshada, jaaliyadaha oo ku 
saleysan ururo iyo ururada maxalliga ah. 

m) In la martiqaado laguna dhiirigeliyo qurbo joogta Afrikaanka ah ka qaybgalka buuxa 
madaama ay yihiin xubin muhim ah ee shacabka Afrika si loo dhiso Midowga Afrika 
si waafaqsan qaababka uu ansixiyay Golaha. 

 
Qodobka 4aad:  
Xubinnimada 

 
1. Ilaa iyo inta si kale u go’aansanaayo Golaha, dawlad kasto oo qayb ka ah waxaa ku 

matalayaa Midowga Baarlamaanada Afrika xubno isla eg; 
2. Xubin kastoo waxaa ku matalaayo Midowga Baarlamaanada Afrika 5 (shan) 

xubnood; 
3. Ugu yaraan laba (2) ee ka tirsan xubnaha la soo doortay waa in ay ahaadaan haween. 

Ergada aan soo buuxinin shuruudan, xaq uma yeelanayaan matalaadooda 
Baarlamaankan . 

 
Qodobka 5-aad: 

Doorashada 
1.  

a) Baarlamaanda dalalka ama Golayaasha Go’aan gaarista waxay shan (5) 
xubnood oo ka mid golayaashooda u soo dooranayan in ay ka mid noqdaan 
Midowga Baarlamaanka Afrika; 

b) Wakiilada ka imaanaya dalal walba waa in ay ka tarjumaan kala duwnaasho 
fikradaha siyaasadeed ee baarlamaanadooda ama Golayaasha Go’aan gaarista 
iyadoo maanka lagu hayo tirada xubin kastoo ka imaanayso axsaabta 
siyaasadeed ee ku matalo Baarlamaanadooda. 

c) Doorashada xubnaha ka mid noqonaaya Midowga Baarlamaanada Afrika oo 
ay dooranayaan Baarlamaanada dalalka ama Golayaasha Go’aan gaarista waa 
in doorashadooda la qabtaa ilaa iyo inta suurtagalka ah bil isku mid ah 
dhammaan dawladaha xubinta ka ah, waxaana go’aaminaya Golaha. 

d) Doorashada Madaxweynaha Midowga Baarlamaanka Afrika waxaa 
shirguddominaya Guddomiyaha Golaha. 

2.  
a) Shuruudaha doorashada ee Midowga Baarlamaanada Afrika wuxuu la mid 

yahay Baarlamaannada dalalka xubnaha ka ah ama Golayaasha Go’aan 
gaarista. 

b) Iyadoo waxba loo dhimaynin Faqradda 2 (a) ee Qodobkan, Xubinta ka 
tirsan Midowga Baarlamaanada Afrika ma qaban karto hawlo fulineed ama 
garsooreed ee ay dalalka ay ka tirsan yihiin am xafiis joogta ah Midowga 
Afrika, Ururka Dhaqaalaha Afrika ama Urur caalami kale. 

3. Ilaa iyo inta xeer doorasho laga soo saarayo, Midowga Baarlamaanada Afrika ee 
ku saleysan nidaamka doorashooyinka tooska ah, habraaca doorashooyinka 
Midowga Baarlamaanada Afrika waxaa la raacayaa Baarlamanada dalalka ama 
Golayaasha Go’aan gaarista ee dawladaha xubinta ka ah. 

4.  
a) Hay’addaha ka tirsan dalalka xubinta ka ah go’aan ka gaarista khilaafaada 

doorashooyiinka Golayaasha qaranka ama Golayaasha Go’aan gaarista 
ayaa mas’uul ka ah go’aan ka gaaridda su’aasha la xiriirta in qofka si dhab 
ah loogu soo doortay Midowga Baarlamaanada Afrika ama in ay jirto 
bannaanasho ergayga ku matalaayay Midowga Baarlamaanada Afrika 
dawladda xubinta ka ah; 

b) Marka ay hay’addu ay go’aamiso in ay jirto bannanaasho, doorasho ayaa la 
qabanayaa si loo soo doorto qof kale ee buuxinayaa jagada bannaanaantay.   

5. Guddomiyaha/Madaxweynaha Baarlamaanka qaranka ama Golayaasha Go’aan 
gaarista waxay ku soo wargelinayaa Madaxweynaha Midowga Baarlamaanada 
Afrika doorasho kasto oo ku dhacdo si waafaqsan Faqradda (1aad) ee 
Qodobkaan ama go’aan kastoo lagu gaaro Faqradda (4add) ee Qodobkan. 

6. Si looga fogaado shaki, xubinta ka tirsan Baarlaamanka Qaranka ama Golayaasha 
Go’aan gaarista waxay xaq u leedahay in ay u tartanto Midowga Baarlamaanada 
Afrika. Hase ahaatee, haddii la doorto waa in ay iska casishaa xubinnimada 
Baarlamaanka Qaranka ama Golayaasha Go’aan gaarista 

Qodobka 6aad: 
Muddada Xil-haynta iyo Baannashaha 

 
1. Muddada xil-haynta Midowga Baarlamaanka Afrika waa shan (5) sano. Xubinta 

waxay xaq u leedhay in hal mar kale la soo doorto. 
2. Muddo xil-hayna Xubinta ka tirsan Midowga Baarlamaanka Afrika waxay 

bilaabanaysaa maalinta xubinta loo dhaariyo xafiiska waxayna ku egtahay maalinta 
ugu dambeysa ee baarlamaanka. 

3. Kursiga xubinta ka tirsan Midowga Baarlamaanada Afrika waxay banaananaysaa 
marka xubinta ay: 

a) Geeriyooto; 
b) Uu buuxin waayso shuruudaha ka mid noqoshada Habmaamuskan 

(Protocol) ee xubin ka noqoshada Midowga Baarlamaanka Afrika; 
c) Awoodi wayso in ay hawsheeda u gudato sababo jir ahaaneed ama awood 

la’aan maskaxeed; 
d) Istaqaal qoraal ah ay u gudbiso Madaxweynaha; 
e) Shaqo ka fariisi sababo anshax-xumo awgeed si waafaqsan Xeer-hoosaadka 

Midowga Baarlamaanka Afrika; 
f) Inuu ka maqnaado kalfadhiyada Midowga Baarlamaanka Afrika muddo iyo 

xaalado lagu xusay Xeer-hoosaadka Midowga Baarlamaanka Afrika; 
g) Ay maxkamad awood u leh ku riday xukun dembiyo la xiriir been abuur, 

khaa’innimo, hufnaan darro ayna ku xukuntay xabsi ka badan lix (6) bilood. 
h) Ay laashay baarlamaankii ay xubinta ay ka tirsan tahay ama Golayaasha 

Go’aan gaarista; 
i) Uu dhamaado muddo xilliyeedka. 

4. Shaqo ka fariisi sababo ku xusan Faqradda 6 (c) ama 6 (d) ee kor ku xusan waxay ku 
imaan kartaa marka ay timaado soojeedin (motion) laguna go’aamiyo cod qarsoodi 
ah ayna taagyeeraan doodda kadib aqlabiyad seddax-meelood labo tirada guud ee 
xubnaha Midowga Baarlamaanka Afrika. Haddii shaqo ka fariiska ay ku timaado si 
waafaqsan 6 (c), soojeedinta waa in ay la socotaa warbixin xeeldheere dhakhtar si 
waafaqsan xeerarka ku qeexan Xeer Hoosaadka. 

5. Marka ay timado bannaanaasho xubin ka tirsan xafiiska Midowga Baarlamaanka 
Afrika, waxaa la qabanayaa doorashooyin si loo buuxiyo xubinta bannanaatay si 
waafaqsan Qodobka 4 (3). xubinta la soo doortay wuxuu dhamaysanaa muddada 
harsan wuxuuna xaq u leeyahay in markale la soo doorto. 

 
Qodobka 7aad: 

Codeynta 
 

Xubnaha Midowga Baarlamaanada Afrika waxay u codeynayaan si shaqsi ah oo 
madaxbannan aan ka ahayn marka xubinta ay maqan tahay hawl rasmi ah oo loogu 
codeyn karto si wakaalasho ah. Xubnaha ka tirsan Baarlamaanka uma codeyn karaan 
wax ka badan hal wakil markiiba. 

Qodobka 8aad:  
Hawlaha iyo Awoodaha  

 
1. Midowga Baarlamaanada Afrika waa hay’ad sharci-dejinta ee Midowga Afrika. Sidaa 

awgeed, wuxuu:  
a) Golaha wuxuu go’aamin karaa mowduucyada/goobaha kasoo Midowga 

Baarlamaanada Afrika ay u soojeedin karaan in la qaabeeyo shuruucda; 
b) Midowga Baarlamaanada Afrika wuxuu si gaar ah u soojeedin karaa 

mowduucyo/ goobo taasoo uu horgeyn karaa golaha ama ku talin karaa in la 
qoro shuruuc oo ay tahay in golahu ka baaraandego kadibna uu ansixiyo. 

2.  Midowga Baarlamaanada Afrika wuxuu kaloo:  
a) qaban karaa kana baaraandegi karaa warbixinno hay’ado kale ee Midowga 

Africka hadii ay u soo gudbiyaan Golaha oo ay ku jiraan Hanti-dhowraha iyo 
warbixinno kale si ay uga bixiyaan talooyin; 

b) In ay ka doodaan kana hadlaan miisaaniyadooda iyo miisaaniyadda midowga, 
talo ka bixiyaan hayadaha siyaasadeed ay khuseyso; 

c) In la sameeyo guddi baarlamaani ah lana go’aamiyo hawlahiisa, waajibaadisa, 
qaab-dhismeedkiisa iyo muddo xilliyeedkiisa. 

d) Ka hadlaan arrimaha khuseeya Midowga Afrika talana ka siiyaan golaha hadba 
sideey u arkaan lagama maarmaan. 

e) In ay talooyin u soojeediyaan golaha qaab-dhismeedka xogheynta iyadoo la 
tixgelinaayo baahida jirta. 

f) In laga codsado ka soo qaybgalka shirarka saraakiisha hayadaha kale ee 
Midowga Afrika si ay uga caawiyaan baarlamaanka si uu guto hawlahiisa; 

g) In laga dardargeliyo barnaamijyada iyo ujeedooyinka Midowga Afrika 
dowladaha xubnaha ka ah. 

h) Inuu qabto kana baaraandego kadibna u gubiyo talooyin si loo qoro shuruuc, 
heshiisyo caalami ah ama heshiiyo kale taasoo uu u soo gudbiyay Golaha; 

i) Xiriirinta Baarlamaanka dalalka ama Golayaasha Go’aan gaarista iyo 
Baarlamaanada Ururka Dhaqaalaha Afrika arrimaha la xiriira Midowga Afrika 
iyo is-dhexgelka gobolada Afrika. 

j) Inuu guto wixii hawlo kale oo loo arko in ay tahay lagma maarmaan si loo 
gaaro ujeedooyinka ku xusun Qodobka 3aad ee Habmaamuskan (Protocol-
kan). 

3. Iyadoo waxba loo dhimaynin Faqradaha oo aysan ka horimaanaynin waajibaadka 
hay’ad kasta ee Midowga Afrika, awoodooda iyo hawlaha baarlamaanka wuxuu fulin 
karaa:  

a) Wafdi Xaqiiqa raadin ama baaritaan; iyo   
b) Wafdi korjogtayn; 

4.   
a) Midowga Baarlamaanada Afrika wuxuu leeyahay awood si waafaqsan Xeerka 

Maaliyadda iyo Xeerka Midowga Afrika in uu ku hawlgalo deeq uruurin; 
b) Midowga Baarlamaanada Afrika malahan awood uu deyn qaadasho. 

5. Si looga fogaado shaki, Faqradda 2aad laguma dhaqi karo Golaha ama maxkamad.  
 

Qodobka 9aad:  
Xaq-siinta iyo Xasaanadda Xubnaha ka tirsan Midowga Baarlamaanka Afrika 

 
1. Xubnaha ka tirsan Midowga Baarlamaandaa Afrika marka ay gudanayaan 

hawlahooda waxay ku naaloonaayaan xasaanadda iyo xaq-siin dal kastoo ka tirsan 
taasoo loo fidiyay ergada ay ku matalayaan dalalkooda si waafaqsan Heshiiska Guud 
ee xaq-siin iyo Xasaanadda ee UMA iyo Heshiiska Caalamiga ah ee Xiriirka 
Dibolmaasiyadda ee Vienna. 
 

2. Xubnaha ka tirsan Midowga Baarlamaanada Afrika waxay ku naaloonaayaan 
xasaanadda baarlamaaniga ah ee dal kastoo ka tirsan. Si taas la mid ah, xubinta ka 
tirsan Midowga Baarlamaanada Afrika laguma qaadi karo fal madani ah ama mid 
ciqab ah, lama xiri karo, xabsi lama geyn karo ama waxyeelo uu sameeyo/sameyso 
gudaha ama bannaanka Midowga Baarlamaanada Afrika isagoo/iyadoo gudanaysa 
awoodeeda xubinnimada baarlamaanka.  

 
3. Iyadoo waxba loo dhimaynin Faqradda (2aad) ee Qodobkaan, Midowga 

Baarlamaanada Afrika wuxuu xaq u leeyahay  awoodda ah in laga qaado xasaanadda 
xubinta si waafaqsan Xeer-hoosaadka. 
 

Qodobka 10aad: 
Gunno  

 
1. Xubnaha ka tirsan Midowga Baarlamaanada Afrika waxaa gunnadooda siinaya 

dalalka ay ka tirsan yihiin ee xubnaha ka ah Midowga Baarlamaanada Afrika. 
 

2. Gunnada Madaxweynaha, Madaxweyne Ku-Xigeynada iyo saraakiisha kale ee 
guddiyada waxaa bixinaayaa dalalka ay ka tirsan yihiin. 

 
 

Qodobka 11aad:  
Xeer-Hoosaadka  

 
1. Midowga Baarlamaanada Afrika wuxuu ansixiniyaa waxna ka bedelaa xeer-

hoosaadkiisa oo ay ku jiraan habraacyo siinaya awoodahiisa sida ku xusan Qodobka 
8aad ee Habmaamuskan (protocol) codbixin aqlabiyad seddax meelood labo tiro 
guud ee xubnahiisa. 

2. Si uu u soo saaro Xeer-hoosaadkiisa, baarlamaanka waa inuu xaqiijiaa in Xeer-
hoosaadkaani uu ka horimaanaynin shuruucda iyo xeerarka Midowga Afrika. 

Qodobka 12aad:  
Xafiiska Madaxda Sare ee Midowga Baarlamaanada Afrika 

 
1. Waxa jira xafiiska madaxda sare ee Midowga Baarlamaanada Afrika kuwaasoo si 

kaltan ah looga soo dooranayo shanta (5) Gobol oo ka tirsan Midowga Afrika; 
 

2. Si waafaqsan Xeer-hoosaadka, Xubnaha Midowga Baarlamaanada Afrika ayaa 
kulunkooda ugu horeeya si qarsoodi ku dooranya Madaxweyne iyo afar (4) 
Madaxweyne ku-xegeyn kuwaas oo matalaaya shanta (5) Gobol ee Midowga Afrika 
ka koobanyahay. Doorashada mar kastaba waxay ahaanaysaa mid ku timaada cod 
aqlabiyad ah ee xubnaha markaa jooja ee codeynaya. Ugu yaraan laba xubnood oo 
ka mid ah Madaxda Xafiiska Sare waa in ay noqdaan Haween. 

 
3. Madaxda Xafiiska Sare, si waafaqsan xeerarka iyo shuruuca Midowga Afrika, waxay 

masuul ka yihiin horumarinta siyaasadda maareynta iyo maamulka iyo hantida 
Midowga Baarlamaanada Afrika kasoo la horgeeynayo kulanka guud si uu u ansixiyo. 

  
4. Hawlaha Madaxweynaha iyo Madaxweyne Ku-xigeenada waxaa lugu qeexayaa Xeer-

hoosaadka; 
 
5. Muddo xilliyeedka Madaxweynaha iyo Madaxweyne Ku-xigeenada waa labo sano iyo 

bar (2 ½), waxaana la cusboonaysiin kara hal mar oo keliya; 
 
6. Madaxweynaha wuxuu shir-gudoominayaa kalfadhiyada Baarlamaanka aan ka ahayn 

kuwa guddiyada ay yeelanayaan. Marka uu maqan yahay ama ay maqan tahay, waxaa 
si kaltan ah u shirgudoominaya Madaxweyne Ku-xigeenada si waafaqsan Xeer-
hoosaadka; 

 
7. Madaxweyne ku-Xigeenadda waxay kala yeelanayaa darajooyinka Kowaad, Labaad, 

Seddaxaad iyo Afaraad oo ku salaysan natiijada codadkooda. Marka uu maqan yahay 
Madaxweynaha waxaa si kaltan ah u qabanaya Madaxweyne Ku-xigeenada. 

8. Xafiika Madaxweynaha iyo Madaxweyne Ku-xigenka wuxuu bannaanayaa marka uu: 
a) Geeriyoodo; 
b) Madaxda Xafiiska Sare u gubiyo Istiqaalo qoraal ah ; 
c) Awoodi wayso in ay hawsheeda u gudato sababo jir ahaaneed ama awood 

la’aan maskaxeed; 
d) Shaqo ka fariisi sababo anshax-xumo awgeed; 
e) Uu dhamaado muddo xilliyeed baarlamaanka dalk xubinta ka tirsan tahay 

ama Golayaasha Go’aan gaarista; 
9. Shaqo ka fariisi sababo ku xusan Faqradda 8 (c) ama 8 (d) ee kor ku xusan waxay ku 

imaan kartaa marka ay timaado soojeedin (motion) laguna go’aamiyo cod qarsoodi 
ah ayna taagyeeraan dooda kadib aqlabiyad sedax-meelood labo tirada guud ee 

xubnaha Midowga Baarlamaanka Afrika. Haddii shaqo ka fariiska ay ku timaado si 
waafaqsan 8 (c), soojeedinta waa in ay la socotaa warbixin takhtar. 
 

10. Marka ay timado bannanasho Xafiiska Madaxda Sare, xubin ka tirsan Midowga 
Baarlamaanda Afirka ayaa loo dooranayaa jagadaasi isla markiiba si uu u dhamaystiro 
muddo xilleedka harsan; 

 
11. Madaxweynaha marka uu ka helo ogolaasho Xafiiska Sare, wuxuu ku martiqaadi 

karaa qof kasto inuu ka soo qaybgalo kulanka Midowga Baarlamaanada Afrika haddii 
hawsha hortaal uu muhim u yahay.  

 
 

Qodobka 13aad: 
Xoghayaha Guud ee Midowga Baarlamaanka Afrika 

 
1. Midowga Baarlamaanaka Afrika isagoo raacaya soo-jeedinta Xafiiska Sare wuxuu 

magacaabayaa Xoghaye Guud iyo labo Ku-xigeenno Xoghaye-Guud, si waafaqsan 
Xeer-hoosaadka Shaqaalaha Ururka Midowga Afrika iyo Xeerarka. 
 

2. Xoghayaha Guud wuxuu magacaabayaa isagoo la tashanayaa Xafiiska Sare, 
shaqaalaha kale ee loo baahdo habsami u socodsiinta hawlaha   Midowga 
Baarlamaanka Afrika, si waafaqsan Xeer-hoosaadka Shaqaalaha Ururka Midowga 
Afrika iyo Xeerarka. 

 
3. Xoghayaha Guud iyo Ku-Xigeenka Xoghayaha Guud waxaa looga baahan yahay 

iney noqdaan shaqsiyaad waaya-aragnnimo muuqata leh amase khibrad u leh 
hawlaha baarlamaannada, maareynta iyo maamulka maaliyadda iyo iney himad iyo 
fahmad u leeyihiin habraaca is-dhexgalka Afrika. 

 
4. Xoghayaha Guud wuxuu madax ka noqonayaa Xoghaynta Guud , wuxuuna mas’uul 

ka yahay  socodsiinta hawl-maalmeedka maamulka iyo hantida Midowga 
Baarlamaanka Afrika. Isaga/Iyada waxaa la xisaabtamaya Baarlamaanka iyadoo loo 
soo marayo Xafiiska Sare. 

5. Xoghayaha Guud wuxuu noqonayaa sarkaalka xisaabaadka guud ee Baarlamaanka. 
 

6. Xoghayaha Guud, inta suuragal ah, wuxuu u gudbinayaa Xoghayeyaasha Guud ee 
Baarlamaannada dalalka xubinaha ka ah amase Golayaasha Go’aan gaarista 
nuqullada xogta dhammaan doodaha muhimka ee ka dhaca fadhiyada iyo 
dhageysiyad guddiyada Baarlamaanka Midowga Afrika. 

7. Ku-xigeenka Xoghayaha Guud wuxuu gacan ka siinayaa Xoghayaha Guud gudasha 
waajibaadka shaqo. 

8. Xoghayaha Guud wuxuu xaqiijinayaa in buugaagta xisaabaadka lagu qoro loo hayo 
Midowga Baarlamaanka Afrika; Xoghayaha Guud wuxuu sanad walba u gudbinayaa 
Midowga Baarlamaanka Afrika warbixin ku saabsan sida loo isticmaalay lacagaha u 
yaal Midowga Baarlamaanka Afrika, sida qoondeynta miisaaniyadda iyadoo loo 
marayo Xafiiska Sare, kaddibna loo gudbinayo Golaha, si waafaqsan Xeerarka 
Maaliyadeed ee UMA iyo Xeerarka. 

9. Xoghayaha Guud iyo Ku-xigeenka Xoghayeyaasha Guud inta aysan qaban xilalka 
xafiisyadooda waxa lagu hor dhaarinayaa Midowga Baarlamaanka Afrika. 

 
Qodobka 14aad: 
Dhaarta Xafiiska 

 
Xubnaha Baarlamaanka fadhigooda u horeeya waxay marayaan dhaar ama qirasho ka 
hor inta aysan gudagelin hawlahooda. Qoraalka ay Dhaartu u qoran tahay ama qirashadu 
waxaa lagu soo lifaaqayaa Xeer-hoosaadka. 
 

Qodobka 15aad: 
Fadhiyada iyo Quntanka  

 
1. Fadhiga furitaanka ee Midowga Baarlamaanka Afrika waxaa isugu yeeraya 

Xoghayaha Guud; 
 

2. Baarlamaanka Midowga Afrika wuxuu yeelanayaa fadhiyo caadi ah ugu yaraan labo 
jeer sanadkiiba, muddadasina waxaa lagu cayimayaa Xeer-hoosaadka. Fadhi kasta oo 
caadi ah wuxuu ku dhammaadaa muddo ilaa hal (1) bil ah. 

 
3. Xafiiska Sare, Golaha, amase ugu yaraan saddex-meelood labo Xubnaha 

Baarlamaanka Midowga Afrika waxay Madaxweynaha gaarsiinayaan iyadoo qoraal 
ah codsi ay ku weydiisanayaan in la qabto shir aan caadi aheyn, sababaha soo socda 
awgood: 

 
a) Codsiga wuxuu sababeynayaa faahfaahinayaa arrimaha looga doodayo shirka 

aan caadiga aheyn ee la soo jeediyay. 
b) Madaxweynaha wuxuu isugu yeerayaa fadhigaas isagoo waafajinaya Xeer-

hoosaadka. 
c) Fadhiga wuxuu ka doodayaa arrimaha lagu qeexay codsiga oo qura. 
d) Fadhiga wuxuu joogsanayaa marka la soo dhammeystiro ajeendaha. 
e) Si kastaba ha ahaatee, inta uu soconayo fadhiga aan caadiga aheyn kama ay 

badan karto toban (10) maalmood. 
 

4. Fadhiyada Baarlamaanka Midowga Afrika waxay u furan yihiin dadweynaha, haddii  
                    sidaa si ka duwan uusan Xafiiska Sare soo jeedin. 
5.  

a) Guntanka fadhiga Baarlamaanka Midowga Afrika waxaa lagu go’aaminayaa Xeer-

hoosaadka. 
 

b) Xeer-hoosaadka wuu kala saarayaa guntanka  loogu baahan yahay socodsiinta 
hawlaha caadiga ah ee Baarlamaanka Midowga Afrika iyo guntanka  loogu baahan 
yahay in go’aanno rasmi ah lagu gaaro. 
 
 

Qodobka 16aad: 
Miisaaniyadda Midowga Baarlamaanada Afrika 

 
1. Miisaaniyadda sanadlaha ah ee Midowga Baarlamaanka Afrika waxay noqoneysaa 

qayb ka tirsan miisaaniyadda caadiga ah ee UMA 
 
2. Miisaaniyadda uu keeno Midowga Baarlamaanka Afrika waxaana loo gudbinayaa 

hay’adaha siyaasadda ee khuseyso ee UMA si ay u ansixiyaan, si waafaqsan Xeerarka 
Maaliyadeed iyo Xeerarka UMA. 

 
3. Sanadka maaliyadeed ee Midowga Baarlamaanka Afrika wuxuu noqonayaa mid la 

mid ah kan UMA. 
 

Qodobka 17aad: 
Xarunta Midowga Baarlamaanada Afrika 

 
1. Midowga Baarlamaanada Afrika wuxuu fadhigiisa noqonayaa Jamhuuriyadda 

Koofur Afrika. 
2.  Midowga Baarlamaanka Afrika wuuu ku shiri karaa meel kasta oo ka mid ah Dalalka   

Xubnaha ka ah oo uu ka helo casumaad. 
 

Qodobka 18aad: 
Afafka Rasmiga ee lagu Shaqeynayo 

 
Afafka rasmiga ah ee looga shaqeynayo Midowga Baarlamaanka Afrika waxay 
noqonayaan kuwa looga shaqeeyo UMA. 

 
Qodobka 19aad: 

Xiriirka ka dhexeeya Midowga Baarlamaanka Afrika iyo Baarlamaannada 
Ururro-Goboleedyada Iskaashiga Dhaqaale iyo Baarlamaannada Qaramada 

ama Golayaasha Go’aan Gaarista 
 
1. Midowga Baarlamaanka Afrika wuxuu iskaashi dhaw la yeelanaya Baarlamaannada 

Ururro-Goboleedyada Dhaqaale iyo Baarlamaannada Qaramada ama Golayaasha 

Go’aan gaarista oo ay leeyihiin Dawladaha Xubnaha ka ah. Sidaas awgeed, Midowga 
Baarlamaanka Afrika, isagoo raacaya Xeer-hoosaadkiisa, wuxuu isugu yeeri karaa 
shir sanadle ah oo wada-tashiyeed, kaasoo ay ka soo qayb galayaan Baarlamaannada 
Ururro-Goboleedyada Dhaqaale iyo Baarlamaannada Qaramada ama Golayaasha 
Go’aan Gaarista si looga wada-xaajoodo danaha ka dhexeeya. 
 

2. Midowga Baarlamaanka Afrika wuxuu warbin xilliyeed  oo qoraal ah ee ku saabsan 
hawlahiisa u gudbinayaa baarlamaanda qaramada xubnaha ka ah ama Golayaasha 
Go’aan Gaarista si ay xog u helaan. Nuqul warbixinta waxaa la siinayaa wasiirka 
masuulka ka ah arrimaha dibadda, Midowga Afrika qaabilsan/ama arrimaha 
Midowga Iskaashi Goboleedka. 

 
Qodobka 20aad: 

Xiriirka u Dhexeeya Midowga Baarlamaanka Afrika iyo Hayadaha kale  
ee Midowga Afrika  

 
1. Guddomiyaha Golaha wuxuu jeedinyaa khubad Golaha Guud ee Midowga 

Afrika kalfadhiga ugu horeeya ee xlligga cusub ee Midowga Baarlamaanada 
Afrika. 
 

2. Guddomiyaha Guddiga, wuxuu ugu yaraan hal mar muddo xilleedka 
baarlamaanka uu warbixin-hawleedka guddiga horgeeynayaa Midowga 
Baarlamaanada Afrika. 

 
3. Hayadaha kale ee Midowga Afrika marka laga reebo Golaha iyo maxkamadda 

waxay horgeynayaan warbixinta waxqabadka sanadlaha Midowga Baarlamaanka 
Afrika bisha sedaxaad  sanad kasta. 
 

4. Midowga Baarlamaanka Afrika wuxuu u gudbinayaa warbixin sanadeedka 
hayadaha kala duwan ee Midowga Afrika ugu dambeyn bisha sedaxeed ee sanad 
kasta. 

 
Qododka 21aad: 

Fasiraadda 
 

Maxkamadda Caddaaladda ayaa u awood u leh dhammaan su’aalaha ku saabsan  
fasiraadda Habmaamuskan (Protokoolkan).  
 

Qodobka 22aad: 
Saxiixidda iyo Ansixinta 

 
1. Habmaamuskan/Protokoolkan waxaa saxiixaya oo ansixinaaya Dawladaha Xubnaha 

ka ah si waafaqsan habraaca dastuuradooda; 

2. Xeerarka lagu ansixinaya ama dib looga mid noqonayo waxaa la dhigayaa Xafiiska 

Xoghayaha Guddiga. 
 

Qodobka 23aad: 
Dhaqangalka  

 
Habmaamuskan/Protokoolkan wuxuu dhaqangalyaa soddon (30) maalmood kaddib 
marka aqlabiyadda dalalka xubnaha ka ahi qaraaradooda ansxsan usoo gudbiyaan 
Guddomiyaha Guddiga si loo kaydiyo. 
 

Qodobka 24aad: 
Ka-mid-noqoshada 

 
1. Dal xubin ka ah wuxuu ka mid noqon karaa Habmaamuskan/Protokoolkaani marka 

uu dhaqangalo isaga oo ku keydinayo Qaraarka ka kamid noqoshada Guddomiyaha 
Guddiga. Guddomiyaha marka uu helo qaraarka ka mid-noqoshada wuxuu ku 
wargelinayaa dalalka xubnaha ka ah 
 

2. Dal kasta oo ka mid-noqda Protokoolkan wuxuu si rasmi ah Protokoolku uga 
dhaqangelayaa taariikhda uu keydiyay qararka ka mid-noqoshada. 

 
Qodobka 25aad: 

Wax-ka-beddelid amase Dib-u-eegis 
1. Protokoolkan waxaa lagu beddeli karaa amase dib-u-eegis ku sameyn karaa marka la 

helo aqlabiyadda saddex-meelood labo ee Golaha 
2. Dal kasta oo qayb ka ah Protokoolkan ama Midowga Baarlamaannada Afrika wuxuu 

si qoraal ah ku ugu soo jeeedinayaa Guddomiyaha Guddiga wax-ka-beddelka ama 
dib-u-eegis kasta oo uu ubaahanyahay Protokoolkan. 
 

3. Guddomiyaha Guud wuxuu gaarsinayaa soo-jeedintaas dhammaan Dawladaha 
Xubnaha ka ah ugu yaraan (30) maalmood ka hor shirka Golaha, kuwasoo eegaya 
soo-jeedinta. 

 
4. Guddomiyaha Guddiga wuxuu weydiisanayaa Midowga Baarlamaannada Afrika 

soo-jeedinta la soo gudbiyay, ra’yigoodana wuxuu u gudbinayaa, haddii uu jiro, 
Golaha, si uu u meelmariyo isaga oo tixgelinayana ra’yiga Midowga Baarlamaannada 
Afrika. 

 
5. Wax-ka-beddelka iyo dib-u-eegista waxay dhaqangalayaan (30) maalmood kadib 

marka Aqlabiyadda dawladaha xubanha ka ahi usoo gudbiyaan Guddomiyaha 
Guddiga qaraarada ansixinta  

Qodobka 26aad: 
Dib-u-eegista Protokoolka 

 
Shirweynaha dib u eegista loogu sameeynayo hawlaha iyo wax-ku-oolnimada 
Protokoolkan iyo awoodda xeer-dejinta ee nidaamka matalaadda ee Midowga 
Baarlamaanada Afrika,  waxaa abaabulaaya dalalka xubinaha ah tobankii (10) sanaba mar 
ama waqti ka yar mudadaasi hadii Midowga Baarlamaanada Afrika ay sidaasi go’aamiso 
iyadoo laga duulayo hirgelinta hadafka iyo ujeeddooyinka Protokoolkan iyo sidoo kale 
himilada Protokoolkan tasoo ay tahay in ay ka jawaabto  baahida taagan ee dalalka 
Afrika. 

 
Qodobka 27aad: 

Qodobka Kala Guurka 
1. Habmaamuskan/Protokoolkan marka uu dhaqangalo wuxuu bedelayaa 

Habmaamuskii/Protokoolii lagu aasaasay Ururka Dhaqaalaha Afrika ee la Xiriiray 
Midowga Baarlamaanada Afrika; 
 

2. Muddo xilliyeedka xubnaha ka tirsan baarlamaanka wuxuu dhamaanayaa muddo aan 
ka badneyn hal sano marka uu dhaqangalo Habmaamuskaan/Protokoolkan. 

 
 

WAXAA LA ANSIXIYAY KALFADHIGII 23AAD EE CAADIGA AHAA 
 EE GOLAHA LAGUNA QABTAY MALABO, EQUOTORIAL GUINEA 

